
Assalamualaikum Warahmatullahi Wabarakatuh
Salam Sejahtera dan Salam 1Malaysia

Malaysia kini berada pada landasan yang terbaik untuk mencapai sasaran sebagai
sebuah negara maju berpendapatan tinggi, inklusif dan berpaksikan inovasi. Dalam
konteks pembangunan masyarakat dan ekonomi, melahirkan golongan usahawan dan
menggalakkan keusahawanan di kalangan rakyat secara amnya, dan di kalangan pelajar
secara khususnya, amatlah penting dalam usaha untuk merealisasikan aspirasi ini.

Di bawah Rancangan Malaysia Ke-11, pembangunan modal insan melalui aktiviti
keusahawanan telah dikenalpasti sebagai pemboleh penting dalam menyokong peralihan
sektor-sektor ekonomi kepada aktiviti berintensif pengetahuan dan inovasi.

Sehubungan itu, Institusi Pendidikan Tinggi  (IPT) perlulah  proaktif  dalam
mentransformasikan sistem penyampaian mereka agar lebih bersifat fleksibel dan
entrepreneurial, serta menepati kehendak lokal namun bersifat global untuk mewujudkan
sistem pendidikan tinggi yang mampu melahirkan insan yang holistik, seimbang dan
mempunyai minda keusahawanan yang berupaya bertindak sebagai penjana pekerjaan
(job creator) sepertiyang dihasratkan di bawah Lonjakan 1, Pelan Pembangunan Pendidikan
Malaysia 2015-2025 (Pendidikan Tinggi) atau PPPM(PT).

Program keusahawanan IPT yang berstruktur dan holistik memberi peluang kepada pelajar
untuk menjana pendapatan semasa dalam pengajian, di samping berupaya meningkatkan
tahap employabiliti mereka. Manakala, idea keusahawanan dan pelan perniagaan yang
dihasilkan melalui kerjasama antara pelajar, pensyarah, industri dan kumpulan sasar di
bawah program keusahawanan sosial pula mampu untuk mendayakan ekonomi masyarakat
dan komuniti setempat.

Justeru, saya amat mengalu-alukan penghasilan Pelan Tindakan Keusahawanan Institusi
Pendidikan Tinggi 2016-2020 ini dan percaya bahawa perancangan yang tersusun serta
pelaksanaan yang komited oleh pelbagai pihak, khususnya IPT terhadap Pelan Tindakan ini
dapat mewujudkan ekosistem keusahawanan yang kondusif dan lestari demi merealisasikan
hasrat untuk menjadikan Malaysia sebagai sebuah “Entrepreneurial Nation”.

Sekian, terima kasih.

|

Assalamualaikum Warahmatullahi Wabarakatuh
Salam Sejahtera dan Salam 1Malaysia

Sistem pendidikan tinggi Malaysia telah melalui pelbagai proses transformasi supaya
sentiasa relevan dan berdaya saing seiring dengan persaingan global. Pelancaran Pelan
Pembangunan Pendidikan Malaysia 2015-2025 (Pendidikan Tinggi) atau PPPM (PT) pada 7
April 2015 telah menggariskan 10 lonjakan asas yang memfokuskan kepada aspirasi pihak
berkepentingan dalam pendidikan tinggi dan pengukuhan ekosistem.

Selaras dengan Lonjakan 1 dan 5 PPPM (PT), Kementerian Pendidikan Tinggi telah
membangunkan Pelan Tindakan Keusahawanan Institusi Pendidikan Tinggi 2016-2020 bagi
memupuk minda keusahawanan ke dalam seluruh sistem pendidikan tinggi agar dapat
melahirkan graduan yang holistik, berciri keusahawanan dan seimbang sebagai job creator,
dan memastikan kemampanan kewangan institusi dengan bertindak lebih entrepreneurial
terhadap sumber pendanaan pendidikan tinggi untuk mengurangkan kebergantungan
kepada sumber Kerajaan.

Kementerian melalui Institusi Pendidikan Tinggi juga sentiasa komited melaksanakan
inisiatif di bawah job creator framework yang dirangka di bawah Pelan Tindakan ini agar
kadar employabiliti graduan akan terus meningkat dari semasa ke semasa.

Akhir kata, saya menyeru kerjasama dan komitmen semua pihak untuk menjayakan
pelaksanaan Pelan Tindakan ini. Semoga hasrat menjadikan Malaysia sebuah negara maju

berpendapatan tinggi berpaksikan inovasi dan keusahawanan dapat dicapai.

Sekian, terima kasib\.

DATO’ SERI IR. DR. ZAINI UJANG

KPT Sasar Lima Peratus Penyertaan Graduan
Dalam Bidang Keusahawanan

1 the Uniflisd
KUALA LUMPUR, 4 Nov (Bermama) — Kementenan Pandioaan Tinggl (KPT) yakin " n . ™ nificate (ONC
akan mencapai sasaan ma peratus danpada gradusn yang menamatan beiie ¢ tmesd b
pengajian ibat dalam bidang keusanawanan manjelang 2020 i -1 e

Timbalan Menternya Datuk Mary Yap Kain Ching berkata pada ketka ini
pemyeriaan graduan dalam bidang it mencapai 3.5 peratis dan bel
Jurrkah ity akan meningaat

“Saya sanget yakin dengan sasaran Ai_ia selaras dengan Pelan Pembangunan
Pendidikan Malaysia (Pendidican Tinggl) 2015:2025 untuk melahirkan gradusn

¢ - New Straits Times
(Lathan Pendidikan Teknikal dan Vokasional) melalus aksve keusahewanan®

knturrye 3 November 2015

Mary Yap berkata demiban kepada pembenta selepas mafis Penyampaien
Anugerah Keusahawanan KPT di sini, malam inl. Turut hadie Menterinya Datuk Seri
ins Jusoh,

Yop barkata bidang heusahawanan penting bagl Mmemenunl keperuan indust
negara selawn memperiuas rngkin e perngaat global

Menyentuh ponganuran anugersh it malam ini, Yap berkata ia dapat menggatak
dan mampartingkat usaha secara lobih mantap dan berterusan dalam kalangan
institus pangajian Sngg (IPT), derutamanyi bagi membanght kessdaran tntang
pentingnya penglibatan IPT untuk memainkan peranan yang signifhan lemadap
pendidikan dan pembangunan keusahawanan & institusi masing-masing.

Aeliou barkata penganiuren anugerals berkenaan [uga membants kementeran
mamperoleh maklumat dan iMormasl lorkdni mengenal program dan  akivis
keusshawanan yang ddsksana IPT. & samping sebagai sads danpads proses
penanda aas dan segi s¥algl pelaksanaan pembangunan dan pendidikan
kousahawanen dl paringkat 197

Anugerah Kousahawanan yang diperkenal cleh kementerian i pada 2012
merupakan salu beniuk pengiktiratan kepada BT Malaysia yang menunjukkan
tecomertangan dalam pembangunan keusshawanan yang lebih kandusil

Paca majiin i, empat katgon uliema dipertancingkan it Instilusonal Award, Best
Student Enterprise, Bast Entepreneunship Project don Best Entroprenourship
MoatiCoach

Universtl Tenologl Mara (UITM] memgpertahankan gelamn jusm buat kall ketga
bag #nugeran Tsttuibonal Awied” dalam kasgon WS pengajian Sngg awam
Satu anugoerah han jun yang dinpmakan “Special Morit Award™ dianugerahkan
kopada Universs Sains Islam Malaysis (USIM) setalah jun menisl perkembangan
universiti berkenasn dalam bidang keusahawinan

~ BERNAMA

- Bernama
4 November 20

Ringkasan Eksekutif

Pelan Pembangunan Pendidikan Malaysia 2015-2025 (Pendidikan Tinggi) atau PPPM(PT)
menggariskan 10 lonjakan utama dalam usaha untuk mewujudkan sistem pendidikan
tinggi yang terbaik bagi membolehkan Malaysia bersaing di peringkat global. Selaras
dengan aspirasi PPPM(PT) untuk menyemai minda keusahawanan ke dalam seluruh sistem
pendidikan tinggi dan mewujudkan sistem pendidikan yang mampu melahirkan graduan
bercirikan keusahawanan dan menjadi penjana pekerjaan, serta memastikan kemampanan
kewangan Institusi pendidikan Tinggi (IPT) negara, Kementerian Pendidikan Tinggi (KPT)
memperkenalkan Pelan Tindakan Keusahawanan IPT 2016-2020.

Pelan Tindakan ini merupakan kesinambungan Dasar Pembangunan Keusahawanan IPT
yang diperkenalkan oleh KPT pada tahun 2010 dan Pelan Strategik Keusahawanan IPT 2013-
2015. Dirangka berasaskan pencapaian, cabaran dan keperluan semasa, Pelan Tindakan
ini memfokuskan kepada 4 inisiatif utama berdasarkan 2 strategi di bawah Lonjakan 1
PPPM(PT) dengan mekanisme pengukuran dan sasaran masing-masing bagi tempoh 2016
hingga 2020 seperti berikut:

STRATEGI A : STRATEGIB :
MEMBANGUNKAN MENGUKUHKAN SISTEM SOKONGAN PEMBELAJARAN

KURIKULUM HOLISTIK
DAN BERSEPADU

+———o #

<

INISIATIES | (INISIATIE 2 INISIATIE:3  INISIATIE 4,

Melaksanakan Amalan : Melaksanakan rangka Menambahbaik Memperkukuhkan
Pendidikan Berimpak ~ :  kerja penjana ekosistem yang kompetensi tenaga
Tinggi (HIEP) dengan  :  pekerjaan (job creator menyokong aktiviti pengajar/pembimbing
menerapkan elemen :  framework) keusahawanan pelajar keusahawanan
keusahawanan :

merentasi kurikulum
dan bidang pengajian.

_ B sl ial s alinl ial vARNRS
100% 5% 16% 1500

pelajar IPT mendapat : Pelajar yang bergraduat Pelajar IPT terlibat dengan Tenaga pengajar

pendedahan kepada ! menjadikan keusahawanan aktiviti perniagaan mempunyai kepakaran
budaya dan atribut sebagai kerjaya semasa dalam pengajian keusahawanan
keusahawanan

e STRATEGI B : Mengukuhkan Sistem Sokongan Pembelajaran

Framework

Latar Belakang

Pendidikan dan keusahawanan merupakan dua aspek utama yang sentiasa diberi
penekanan dalam usaha untuk menjadikan Malaysia sebagai sebuah negara maju yang
berpendapatan tinggi dan inklusif. Penerapan dan pendedahan kepada budaya dan nilai-
nilai keusahawanan merupakan satu proses pembelajaran yang dapat membuka ruang
dan minda pelajar supaya menjadi lebih kreatif, inovatif dan berdaya maju di mana aspek
ini dijangka mampu untuk menjana inovasi, peluang pekerjaan dan pertumbuhan ekonomi
yang lebih mantap pada masa hadapan.

Usaha untuk memperkukuhkan keusahawanan sama ada ke arah pemikiran keusahawanan
(entrepreneurial mindset) ataupun kecenderungan untuk menjadi seorang usahawan
melalui pendidikan juga telah terbukti mampu meningkatkan employabiliti graduan,
menyelesaikan isu pengangguran dalam kalangan golongan muda, meningkatkan tahap
sosio ekonomi sesebuah masyarakat dan mengurangkan jurang di antara golongan
berada dan miskin.

Di samping itu, pendidikan keusahawanan merupakan mekanisme penting dalam usaha
mentransformasikan hasil dan ciptaan saintifik terkini melalui pembangunan, penyelidikan
dan inovasi (R&D&l) kepada suatu produk dan perkhidmatan yang bukan hanya mempunyai
nilai komersil yang tinggi tetapi dapat dimanfaatkan bagi kesejahteraan dan kemakmuran
masyarakat.

Sebagai sebuah Kementerian yang menerajui pendidikan tinggi negara, Kementerian
Pendidikan Tinggi (KPT) sentiasa berusaha untuk mempertingkat dan memajukan hubungan
dan gabungan di antara keusahawanan dan pendidikan bagi menghasilkan satu kuasa
pembangunan insan yang kental, berdaya keusahawanan, holistik dan seimbang daripada
segi aspek ilmu dan akhlak seperti yang dihasratkan di bawah Pelan Pembangunan
Pendidikan Malaysia 2015-2025 (Pendidikan Tinggi).

KPT telah memperkenalkan Dasar Pembangunan Keusahawanan Institusi Pengajian Tinggi
pada 13 April 2010 bertujuan untuk menggalak dan memantapkan pembangunan dan
pendidikan keusahawanan di Institusi Pendidikan Tinggi (IPT) secara lebih terancang dan
holistik bagi:

(i) Melahirkan insan yang berkualiti dan mempunyai pemikiran, atribut dan nilai
keusahawanan;
(ii) Meningkatkan jumlah lulusan IPT yang menceburi bidang keusahawanan sebagai

kerjaya; dan
(iii) Membentuk ahli akademik, penyelidik dan pentadbir IPT yang berdaya usaha dan
mempunyai minda keusahawanan.

KEMENTERIAN PENDIDIKAN TINGGI



Pelan Tindakan Keusahawanan

INSTITUSI

2016-2020

PENDIDIKAN TINGGI

Dalam memastikan pencapaian objektif ini, KPT telah menghasilkan Pelan Strategik
Keusahawanan Institusi Pengajian Tinggi yang komprehensif dan pragmatik bagi tempoh
2013 hingga 2015. Pelan Strategik ini menggariskan 15 strategi utama dan tindakan yang
perlu diambil oleh IPT tempatan bagi menjayakan agenda keusahawanan IPT berpaksikan
6 teras strategik Dasar Pembangunan Keusahawanan IPT seperti Rajah 1 berikut:

Rajah 1 : 6 Teras Dasar Pembangunan Keusahawanan IPT dan 15 Strategi Pelan
Strategik Keusahawanan IPT

6 TERAS DASAR

Teras 1: Memantapkan pusat
keusahawanan di setiap IPT

Teras2:
Menyediakan pendidikan dan program
keusahawanan yang terancang dan holistik

Teras 3:
Memantapkan program pembangunan dan
pengukuhan keusahawanan

Teras 4:
Mengukuhkan kompetensi tenaga pengajar

Teras 5:
Menyediakan persekitaran dan ekosistem
yang kondusif bagi pembangunan
keusahawanan

Teras 6:
Meningkatkan keberkesanan pelaksanaan
pendidikan dan pembangunan
keusahawanan IPT

4
6
8

10

12

KEMENTERIAN P

15 STRATEGI DI BAWAH PELAN

Memperkasa dan memantapkan fungsi pusat keusahawanan di IPT

Meningkatkan sistem perancangan dan penyampaian pusat
keusahawanan

Menerapkan nilai dan ciri-ciri keusahawanan dalam kaedah
pengajaran merentasi kurikulum

Meningkatkan elemen praktikal dalam pengajaran keusahawanan

Meningkatkan penglibatan pihak industri dalam proses pembelajara
dan pengajaran

Meningkatkan penglibatan pelajar secara aktif dalam program
keusahawanan

Mengukuh dan meluaskan sistem sokongan untuk perniagaan

Menawarkan program intervensi dan pengwujudan berimpak tinggi
kepada pelajar berkecenderungan tinggi terhadap kerjaya
keusahawanan

Menggalakkan pembangunan program-program keusahawanan sosi;

berasaskan perniagaan yang memanfaatkan pelajar, industri, dan
masyarakat.

Menambah bilangan tenaga pengajar dan pembimbing

keusahawanan IPT

Mengatasi jurang pengetahuan ilmu teori dan praktikal dan
keusahawanan dalam kalangan tenaga pengajar IPT

Meningkatkan kemahiran dan kompetensi tenaga pengajar dan
pembimbing keusahawanan

Meningkatkan komitmen pengurusan tertinggi IPT

Meningkatkan komitmen dan penglibatan seluruh warga

Mewujudkan instrumen yang bersesuaian bagi mengukur
keberkesanan dan impak program pendidikan dan pembangunan
keusahawanan

ENDIDIKAN TINGGI

Status Dan Pencapaian Semasa

Setelah lima tahun pelaksanaan Dasar Pembangunan Keusahawanan IPT dan pelbagai
inisiatif di bawah Pelan Strategik Keusahawanan IPT 2013-2015, kepekaan dan penerimaan
IPT tempatan terhadap kepentingan dan agenda pendidikan keusahawanan telah dapat
dipertingkatkan dengan jayanya. Ini terbukti dengan peningkatan tahap penglibatan dan
penyertaan pelajar di dalam program dan aktiviti keusahawanan IPT yang menunjukkan
peningkatan ketara daripada kurang 20% pada tahun 2011 kepada lebih 50% pada tahun
2015.

Kesemua 20 universiti awam termasuk Jabatan Pendidikan Politeknik dan Jabatan
Pendidikan Kolej Komuniti juga telah menubuhkan pusat keusahawanan sebagai sebuah
pusat tanggungjawab yang berperanan untuk merancang, menilai dan memantau
pelaksanaan program dan aktiviti pembangunan dan pendidikan keusahawanan serta
bertindak sebagai pusat sehenti bagi agenda keusahawanan di institusi masing-masing.

Kajian yang dijalankan oleh Perbadanan Produktiviti Malaysia (MPC, 2015) menunjukkan
bahawa komitmen pengurusan tertinggi IPT terhadap agenda keusahawanan IPT adalah
baik di mana majoritinya telah menjadikan pembangunan dan pendidikan keusahawanan
sebagai salah satu agenda utama dan petunjuk prestasi institusi masing-masing.

Kajian ini juga mendapati bahawa pelbagai inisiatif di bawah Dasar dan Pelan Strategik
Keusahawanan IPT telah memberikan impak yang positif terhadap kesediaan pelajar
IPT untuk menceburi bidang keusahawanan sebagai kerjaya pilihan. Dapatan kajian ini
adalah selari dengan statistik KPT yang menunjukkan peningkatan jumlah lulusan IPT
yang menceburi bidang keusahawanan sebaik sahaja selepas menamatkan pengajian
bagi tempoh 2013 sehingga 2015 seperti yang dipaparkan di Rajah 2 dengan jumlah
keseluruhan sebanyak 7,012 orang.

Peningkatan ini selaras dengan data yang dilaporkan oleh MPC di dalam Kajian Pendidikan
Keusahawanan Institusi Pendidikan Tinggi Malaysia 2015 seperti di Rajah 3, di mana jumlah
pendaftaran perniagaan di Suruhanjaya Syarikat Malaysia (SSM) oleh penduduk Malaysia
yang berumur di antara 23 hingga 26 tahun telah meningkat secara konsisten bagi tempoh
2010 hingga 2014.

KEMENTERIAN PENDIDIKAN TINGGI

Rajah 2 : Bilangan lulusan pelajar IPT yang menceburi bidang keusahawanan selepas
menamatkan pengajian

3000
2833
2500 7 2347
2000
1832
1500
1000
500
o |
2013 2014 2015

Sumber : Critical Agenda Project (CAP) Keusahawanan 2013-2015

Rajah 3 : Jumlah pendaftaran perniagaan di Suruhanjaya Syarikat Malaysia yang
didaftarkan oleh penduduk Malaysia yang berumur di antara 23-26 tahun

60,000

20,000

10,000

2010 2011 2012 2013 2014
Sumber : Perbadanan Produktiviti Malaysia (MPC), 2015

1 Bilangan lulusan IPT yang menceburi bidang keusahawanan dalam tempoh 3 hingga enam 6 bulan selepas tamat pengajian. Hanya merujuk
kepada lulusan Sarjana Muda dan Diploma bagi universiti awam, serta lulusan Diploma bagi Politeknik.

Laporan Global Entrepreneurship Monitor (GEM) 2014 pula menunjukkan penambahbaikan
prestasi warga Malaysia dalam aspek keusahawanan. Antaranya, kekhuatiran individu
terhadap kegagalan (fear of failure) telah berkurangan, manakala persepsi mengenai
keupayaan diri (perceived capabilities) serta terhadap keterbukaan peluang (perceived
opportunities) telah meningkat seperti di Rajah 4. Trend semasa pula menunjukkan bahawa
warga Malaysia lebih cenderung untuk melibatkan diri dalam aktiviti keusahawanan kerana

dorongan peluang (opportunity-driven) berbanding dorongan keperluan (necessity-driven)
(GEM, 2014).

Rajah 4 : Kadar kekhuatiran individu terhadap kegagalan (fear of failure), persepsi
mengenai keupayaan diri (perceived capabilities) dan terhadap keterbukaan
peluang (perceived opportunities) penduduk Malaysia dalam aspek
keusahawanan

50.0%

45.0% - 43.3%

40.0% 38.4%
36.0%

35.0%

30.0%
Year :

25.0% M 2012

20.0% W 2013
15.0% - 12014
10.0%

5.0%

0.0%
Fear of Failure Perceived Capibilities Perceived Opportunities

Sumber : Global Entrepreneurship Monitor Report (2012-2014)

Rajah 5 menunjukkan pencapaian keseluruhan agenda keusahawanan IPT seperti yang
telah digariskan di bawah Pelan Strategik Keusahawanan IPT 2013-2015. Berdasarkan
penelitian terhadap pencapaian semasa, tidak dapat dinafikan bahawa usaha dan
inisiatif untuk menerapkan budaya, nilai dan kemahiran keusahawanan dalam kalangan
pelajar IPT di Malaysia telah menampakkan hasil yang positif. Pencapaian ketara ialah
penerimaan pelajar terhadap agenda keusahawanan melalui penglibatan mereka dalam
aktiviti pendedahan dan pembudayaan keusahawanan. Walau bagaimanapun, masih
terdapat banyak lagi ruang penambahbaikan yang perlu diambil perhatian bagi mengatasi
beberapa isu dan cabaran yang berpotensi untuk menjadi penghalang kepada kejayaan
agenda keusahawanan IPT untuk melahirkan insan yang berkualiti dan mempunyai nilai
dan minda keusahawanan.

Rajah 5 : Pencapaian Pelan Strategik Keusahawanan IPT 2013-2015

PUSAT PENGLIBATAN KERJAYA INSTRUMEN
TANGGUNGJAWAB PELAJAR PELAJAR PENGUKURAN

100% Pusat >50% pelajar 7,012 lulusan IPT Fully Integrated
Keusahawanan di terlibat dengan menceburi bidang Student
IPT awam dinaik aktiviti / program keusahawanan Entrepreneurial
taraf sebagai Pusat keusahawanan selepas Mapping And
Tanggungjawab menamatkan Entrepreneurial
pengajian Knowledge
Management

System telah
dibangunkan

Isu Dan Cabaran

Isu dan cabaran dikenalpasti dalam pembangunan keusahawanan Institusi Pendidikan
Tinggi (IPT) yang perlu diberi perhatian dan ditangani adalah seperti berikut:

Penerapan keusahawanan merentasi kurikulum

.

Kurang penyertaan dan penglibatan ahli akademik, penyelidik dan
pentadbir.

'-.( [%8

Kebergantungan kepada dana kerajaan.

' - T Al

Peraturan dalaman yang mengekang.

=&

1. PENERAPAN KEUSAHAWANAN MERENTASI KURIKULUM

Pendidikan keusahawanan adalah satu proses pembelajaran yang bertujuan untuk
membentuk sikap, nilai, semangat dan minda serta kemahiran keusahawanan dalam
diri individu ataupun komuniti sesebuah masyarakat. Sehubungan itu, penerapan
elemen keusahawanan perlu diberikan perhatian yang serius dalam perancangan,
pengurusan dan pelaksanaan kurikulum bagi kursus-kursus aliran perdana di IPT.
Walaupun terdapat peningkatan aktiviti dan program keusahawanan di IPT, aktiviti
dan program-program ini masih banyak dilaksanakan di luar kurikulum pelajar. Ini
menyebabkan kesukaran bagi pelajar untuk mengimbangi masa di antara keperluan
akademik dan aktiviti keusahawanan (MPC, 2015).

Ketiadaan satu garis panduan bagi menerapkan elemen dan nilai-nilai keusahawanan
merentasi kurikulum juga menyebabkan aspek ini sukar untuk dilaksanakan secara
lebih terancang dan efektif di kebanyakan IPT tempatan. Usaha untuk menerapkan
nilai dan elemen keusahawanan dalam pengajaran dan pembelajaran memerlukan
penstrukturan semula yang rapi serta transformasi budaya kerja yang baharu kerana
setiap institusi pendidikan tinggi iaitu universiti, politeknik dan kolej komuniti
mempunyai visi, misi dan objektif tersendiri, di samping mempunyai perbezaan dalam
beberapa aspek seperti budaya, norma dan tradisi dalam pengajaran serta penekanan
terhadap penyelidikan dan bidang-bidang pengajian tertentu.

KEMENTERIAN PENDIDIKAN TINGGI

KURANG PENYERTAAN DAN PENGLIBATAN AHLI AKADEMIK, PENYELIDIK DAN
PENTADBIR

Membudayakan nilai dan atribut keusahawanan di sesebuah IPT memerlukan
penglibatan dan sokongan warga IPT berkenaan. Walaupun penglibatan dan
penyertaan pelajar IPT dalam aktiviti dan program keusahawanan telah berjaya
dipertingkatkan dengan ketara, penglibatan dan penyertaan dalam kalangan ahli
akademik, penyelidik dan pentadbir IPT masih berada di tahap yang rendah (MPC,
2015). Pelbagai faktor telah dikenalpasti sebagai kemungkinan yang menyumbang
kepada ketidakseimbangan ini. Antaranya ialah sumbangan kepada aktiviti dan
program keusahawanan tidak memberikan meritatau diambil kira sebagaipenyumbang
kepada kenaikan pangkat warga IPT sama ada ahli akademik mahupun pentadbiran.

Keusahawanan juga difahami dan dilihat daripada perspektif yang sempit sebagai
usaha untuk menggalakkan pelajar membuka dan menjalankan perniagaan semata-
mata dan bukannya sebagai satu proses pembelajaran yang dapat membentuk insan
yang lebih berdaya usaha, berdaya maju, kreatif dan inovatif. Agenda ini bukan sahaja
disasarkan untuk kalangan pelajar, malah ianya juga disasarkan terhadap kalangan ahli
akademik, penyelidik dan pentadbir IPT.

Sekiranya warga IPT daripada pelbagai latar belakang dapat diterapkan dengan
minda dan budaya keusahawanan, sesebuah IPT itu akan lebih berdaya maju dan
berdaya saing bukan sahaja di peringkat lokal malah di peringkat antarabangsa.
Budaya keusahawanan juga mampu untuk memastikan bahan kajian dan penyelidikan
IPT tidak akan berakhir dengan output atau hasil yang tidak dapat dikomersilkan atau
dimanfaatkan oleh masyarakat.

KEMENTERIAN PENDIDIKAN TINGGI

KEBERGANTUNGAN KEPADA DANA KERAJAAN

Kebergantungan kepada dana kerajaan bagi menjalankan aktiviti dan program
keusahawanan di IPT di Malaysia masih berada di tahap yang tinggi. Walaupun
terdapat usaha bagi IPT tempatan untuk menjana pendapatan sendiri seperti yang
digariskan di bawah Pelan Strategik Keusahawanan IPT 2013-2015, namun ianya masih
lagi berada di tahap minimum jika dibandingkan dengan IPT di negara-negara maju
seperti Amerika Syarikat dan Jerman.

PERATURAN DALAMAN YANG MENGEKANG

Pelaksanaan strategi yang agresif untuk menjayakan agenda keusahawanan IPT
memerlukan penilaian semula polisi, prosedur atau peraturan yang mengekang.
Apabila keusahawanan diletakkan sebagai agenda penting yang perlu dilaksanakan
oleh IPT, terdapat kemungkinan akan berlaku konflik antara penggerak agenda dan
pihak pentadbir yang menjalankan tugasan mereka mengikut polisi dan peraturan
sedia ada tanpa fleksibiliti dan kewajaran kerana khuatir menyalahi peraturan
berkenaan. Pelaksanaan strategi seperti memberi pinjaman modal kepada perniagaan
pelajar, membenarkan syarikat dan koperasi pelajar menjadi pembekal kepada IPT,
membenarkan ahli akademik dan pentadbir menjalankan perniagaan merupakan
contoh-contoh perkara melibatkan peraturan yang memerlukan penelitian dan
penilaian semula.

KEUSAHAWANAN SEBAGAI KERJAYA PILIHAN YANG BAIK

Walaupun terdapat peningkatan yang konsisten terhadap bilangan lulusan IPT yang
menceburi bidang keusahawanan sebaik sahaja selepas menamatkan pengajian,
peratusannya masih sangat kecil iaitu sekitar 2% sahaja daripada jumlah mereka yang
bergraduat setiap tahun. Data ini selari dengan laporan GEM 2014 yang mendapati
hanya 50.37% rakyat Malaysia melihat keusahawanan sebagai satu pilihan kerjaya yang
baik. Fenomena ini mungkin akan membataskan kecenderungan golongan muda
untuk menceburi bidang keusahawanan sebagai kerjaya, terutama apabila ianya
mendapat tentangan daripada ibu bapa dan keluarga.

KEMENTERIAN PENDIDIKAN TINGGI

Pencapaian Malaysia juga rendah dari aspek hasrat menjadi usahawan (entrepreneurial
intention), iaitu peratusan individu yang dijangka memulakan perniagaan dalam tempoh
tiga tahun akan datang dan kadar Total Early-Stage Entrepreneurial Activity (TEA) iaitu
peratusan individu yang sedang dalam proses untuk memulakan perniagaan serta mereka
yang baharu sahaja menjalankan perniagaan kurang daripada 3%z tahun seperti di paparkan
di Rajah 6 (UNIRAZAK, 2015).

Rajah 6 : Kadar Entrepreneurial Intention & Total Early-Stage Entrepreneurial Activity
(TEA) di 6 Negara ASEAN bagi tahun 2014

45.0%
42.8%

40.0%
35.0%

30.0%
27.4%

25.0% 23.3%
21.8% 21.9%

20.0% 18.4% 18.2%

1a3% 14.7%

15.0% 14.2%

11.6% 11.0%

Entrepreneurial
10.0% 9.4% i

Intention

‘5'9'% Total Early-Stage
5.0% ' Entrepreneurs (TEA)

0.0%
Indonesia Malaysia Philippines  Singapore Thailand Vietnam Average

(unweighted)

Sumber : UNIRAZAK (2015)

Sehubungan itu, adalah amat kritikal bagi Malaysia untuk memberi perhatian yang serius
dan menambahbaik komponen pendidikan dan latihan keusahawanan khususnya dalam
sistem pendidikan tinggi negara. Usaha berterusan perlu bagi menerapkan budaya dan
minda keusahawanan dalam kalangan pelajar dan juga sebagai usaha melahirkan lebih
ramai usahawan dalam kalangan lulusan IPT. Sebagai pengusaha sesebuah perniagaan,
secara tidak langsung mereka juga menjadi penjana pekerjaan. Ini adalah bertepatan
dengan hasil kajian yang mendapati bahawa 70% pekerjaan adalah dijana oleh Perusahaan
Kecil dan Sederhana (Lim & Grant, 2014).

KEMENTERIAN PENDIDIKAN TINGGI

Pelan Tindakan Keusahawanan IPT 2016-2020
Strategi Dan Inisiatif

KPT telah menghasilkan Pelan Pembangunan Pendidikan Malaysia 2015-2025
(Pendidikan Tinggi) atau PPPM (PT) pada tahun 2015 bagi mempertingkatkan kualiti dan
sistem pendidikan tinggi negara agar sentiasa relevan, berdaya saing dan seiring dengan
perubahan global serta trend terkini. Sebanyak 10 lonjakan telah dikenalpasti di bawah
pelan ini seperti ditunjukkan dalam Rajah 7. KPT mensasarkan sistem baharu pendidikan
tinggi bagi mencapai matlamat khusus seperti berikut:

() Menyemai minda keusahawanan dalam seluruh sistem pendidikan tinggi dan
mewujudkan ekosistem pendidikan tinggi yang kondusif bagi melahirkan ‘penjana
pekerjaan’ dan bukan sahaja ‘pencari pekerjaan’ dalam kalangan lulusan IPT;,

(i) Membangunkan sistem pendidikan tinggi yang memberi tumpuan tidak hanya
kepada laluan akademik biasa tetapi juga kepada pendidikan dan latihan teknikal
dan vokasional (TVET);

(iii) Memberi  tumpuan kepada keberhasilan melebihi input, di samping
mengaplikasikan teknologi dan inovasi dan konsep pembelajaran bersepadu bagi
memenuhi keperluan serta meningkatkan pengalaman pembelajaran pelajar;

(iv) Mengharmonikan kawalselia antara IPT awam dan swasta dan peralihan daripada
sistem pentadbiran berpusat kepada model ‘earned autonomy’ dalam rangka
kerja perundangan yang ditetapkan; dan

(v) Memastikan kemampanan kewangan sistem pendidikan tinggi dengan
mengurangkan kebergantungan pada sumber kerajaan sebaliknya perlu lebih
dinamik dalam menjana dana dan pendapatan daripada pelbagai sumber.

KEMENTERIAN PENDIDIKAN TINGGI

Rajah 7 : 10 Lonjakan Pelan Pembangunan Pendidikan Malaysia 2015-2025
(Pendidikan Tinggi)

Transformasi
Penyampaian Graduan Holistik, Berciri

Pendidikan Tinggi Keusahawanan dan
Seimbang

Pembelajaran
@ Dalam Talian
“ Tahap Global
. Kecemerlangan
e Bakat
”
; &

Keunggulan
Menghayati
Pembelajaran

Global
Sepanjang Hayat

= @
Ekosistem
4 Graduan TVET

Inovasi
Berkualiti

Terpelajar
Dipacu Nilai

A Pemantapan Kemampanan
m Tadbir Urus $ Kewangan

Justeru itu, Pelan Tindakan Keusahawanan IPT 2016-2020 diperkenalkan sebagai
usaha untuk melestari pelaksanaan pendidikan dan pembangunan keusahawanan IPT
serta memastikan pencapaian matlamat PPPM (PT). lanya dibuat dengan mengambilkira
pencapaian, cabaran dan keperluan semasa. Bagi menjayakan agenda keusahawanan
IPT, Pelan Tindakan ini menggariskan 4 inisiatif utama berdasarkan 2 strategi di bawah
Lonjakan 1 PPPM (PT) dengan mekanisme pengukuran dan sasaran masing-masing untuk
tempoh 5 tahun iaitu tahun 2016 hingga 2020.

KEMENTERIAN PENDIDIKAN TINGGI

STRATEGI A : Membangunkan Kurikulum Holistik Dan Bersepadu

Pembentukan kurikulum yang holistik dan bersepadu merupakan strategi pertama di
bawah Lonjakan 1 PPPM (PT) iaitu “Graduan Holistik, Berciri Keusahawanan dan Seimbang”.
Di bawah strategi ini, IPT perlu merekabentuk kurikulum yang holistik, bersepadu dan
dijajarkan secara konstruktif dengan menekankan penggunaan Amalan Pendidikan
Berimpak Tinggi (HIEP) serta berasaskan pencapaian hasil pembelajaran dan berpusatkan
pelajar.

Inisiatif 1: Melaksanakan Amalan Pendidikan Berimpak Tinggi (HIEP) dengan
menerapkan elemen keusahawanan merentasi kurikulum dan bidang
pengajian.

e Tindakan
(i) Memperkenalkan program akademik keusahawanan pra dan pasca siswazah
yang melibatkan 50% pembelajaran dijalankan di kampus, sementara 50%

lagi di luar kampus atau pembelajaran di industri dan Perusahaan Kecil dan
Sederhana (PKS);

(i) Menambahbaik pengajaran subjek keusahawanan dengan mempertingkatkan
komponen praktikal kepada sekurang-kurangnya 40%; dan

(iii) Memperkenalkan minor keusahawanan atau laluan keusahawanan atau
seumpama dengannya dalam program akademik perdana.

e Mekanisme Pengukuran
Peratusan pelajar IPT yang mendapat pendedahan keusahawanan semasa dalam
pengajian.

e Sasaran

100% pelajar IPT mendapat pendedahan kepada nilai dan atribut keusahawanan
menjelang tahun 2020.

KEMENTERIAN PENDIDIKAN TINGGI

STRATEGI B: Mengukuhkan Sistem Sokongan Pembelajaran

Strategi Kedua di bawah Lonjakan 1, PPPM (PT) ini menggesa agar KPT dan IPT
menyediakan sistem sokongan pembelajaran yang produktif. Antaranya ialah langkah-
langkah pengukuhan penyelarasan aktiviti pembangunan pelajar, pembentukan rangka
kerja untuk menggalakkan graduan menjadi usahawan dan juga pengiktirafan pengajaran
yang berinovasi dan cemerlang.

Inisiatif 1: Melaksanakan Rangka Kerja Penjana Pekerjaan ataupun Job Creator
Framework

Rangka kerja ini akan memberikan penekanan kepada tiga fasa utama untuk membantu
dan menggalakkan lebih ramai graduan menjadi usahawan. Fasa-fasa tersebut ialah:

(1) menerapkan nilai dan atribut keusahawanan di peringkat awal pengajian pelajar;
(2) membuka peluang pembelajaran keusahawanan (entrepreneurial learning) yang lebih
meluas kepada pelajar; dan

(3) menyokong pelajar untuk membuka dan memperluaskan perniagaan.

Kerangka konsep Job Creator Framework ini adalah seperti di Rajah 8 berikut:

Rajah 8 : Job Creator Framework

@REATOR FRAMEWORK

PROGRAM PEMBUDAYAAN
KEUSAHAWANAN

PROGRAM PENGUKUHAN
KEUSAHAWANAN

PROGRAM SOKONGAN
KEUSAHAWANAN

[t |

* Membuka peluang
pembelajaran
keusahawanan
(entrepreneurial learning)
yang lebih meluas kepada
pelajar

* Menerapkan nilai &
atribut keusahawanan
di peringkat awal mbu
pengajian pelajar memper

perniagaan

{1439) xapuj ssauipoay
sinauaidaijuy ajpnpois

Entrepreneurial Mapping

EKOSISTEM YANG MENYOKONG

Tindakan

(i)

(iii)

(iv)

Menambahbaik program keusahawanan berstruktur iaitu siswapreneur
mengikut kluster perniagaan seperti peruncitan, agrikultur, teknologi
kejuruteraan, teknologi komunikasi dan maklumat, industri kreatif dan
multimedia, sukan dan sebagainya;

Menambahbaik dan mempertingkatkan program keusahawanan sosial pelajar
iaitu Siswa in Social Enterprise (SISE) dengan penglibatan warga IPT iaitu
pelajar, pensyarah dan pentadbir;

Menambah bilangan dan mengiktiraf program sangkutan, perantisan,
pementoran atau bimbingan keusahawanan sebagai alternatif kepada
keperluan latihan industri pelajar; dan

Memberi pengiktirafan sewajarnya kepada pelajar yang cemerlang dalam
aspek keusahawanan untuk menjadi motivasi kepada pelajar lain.

Mekanisme Pengukuran
Peratusan lulusan IPT menceburi bidang keusahawanan selepas menamatkan
pengajian.

Sasaran
5% daripada jumlah pelajar IPT yang bergraduat bekerja sendiri atau menjadikan
keusahawanan sebagai kerjaya pilihan menjelang tahun 2020.

 WOMEN IN SOCIAL ,P
 ENTERPRISE (WISE) g

Inisiatif 2: Menambahbaik ekosistem yang menyokong pembangunan
keusahawanan pelajar

e Tindakan
() Memperkenalkan dasar ‘green lane’ untuk perniagaan milik pelajar dan
koperasi pelajar agar berpeluang menjadi antara pembekal perkhidmatan
kepada IPT masing-masing dalam julat tertentu;

(i) Menambahbaik dan memperbanyakkan kemudahan pembiayaan awal (seed
funding) kepada perniagaan baru ditubuhkan pelajar (students’ start-ups);

(iii) Menambahbaik infrastruktur dan sistem sokongan untuk pembangunan
keusahawanan pelajar termasuk ruang dan peluang perniagaan, inkubator,
khidmat nasihat dan bimbingan daripada usahawan sebenar serta kehadiran
‘role model” dalam kalangan usahawan muda yang berjaya; dan

(iv) Mengubah mindset ibubapa tentang kerjaya keusahawanan melalui pelbagai
saluran media dan program-program anjuran IPT seperti semasa minggu
orientasi dan konvokesyen.

e Mekanisme Pengukuran
Peratusan pelajar IPT menjalankan perniagaan semasa dalam pengajian.

e Sasaran
15% pelajar IPT terlibat dengan aktiviti perniagaan semasa dalam pengajian
menjelang tahun 2020.

KEMENTERIAN PENDIDIKAN TINGGI

Inisiatif 3: Memperkukuhkan kompetensi tenaga pengajar dan pembimbing
keusahawanan

Keberkesanan pendidikan keusahawanan amat bergantung kepada kompetensi tenaga
pengajar dan pembimbing keusahawanan. Sehubungan itu, kompetensi mereka perlu
sentiasa dipertingkatkan bagi memastikan penyampaian dan pelaksanaan program
keusahawanan di IPT dapat memberikan impak yang positif kepada proses pembelajaran
pelajar.

e Tindakan
() Mengambilkira aspek keusahawanan dan penglibatan tenaga pengajar dalam
aktiviti keusahawanan sebagai salah satu kriteria dalam kenaikan pangkat dan
laluan kerjaya;

(i) Memperluaskan skop program sabatikal akademik kepada program sangkutan
di industri, PKS dan komuniti;

(iii) Memperkenalkan ganjaran daninsentif untuk kecemerlangan dalam pengajaran
dan pembelajaran berasaskan keusahawanan; dan

(iv) Menggalakkan lebih ramai penyertaan tenaga pengajar dari luar institusi dalam
kalangan industri, PKS dan usahawan sebenar untuk terlibat dengan proses
pengajaran dan pembelajaran di IPT.

* Mekanisme Pengukuran
Bilangan tenaga pengajar dalaman dan tenaga pengajar luar yang mempunyai
kepakaran keusahawanan dan membantu atau menjadi penasihat dan mentor
kepada perniagaan dan projek keusahawanan pelajar.

e Sasaran
1500 tenaga pengajar mempunyai kepakaran keusahawanan dan menjadi
penasihat atau mentor kepada perniagaan dan projek keusahawanan pelajar
menjelang tahun 2020.

Rumusan

Pembangunan dan pendidikan keusahawanan merupakan agenda penting dalam
memastikan sistem pendidikan tinggi negara sentiasa berdaya saing dan melangkah
ke hadapan mengikut permintaan dan trend global pada masa kini. Pelan Tindakan
Keusahawanan IPT 2016-2020 memberi penekanan terhadap pengukuhan ekosistem dalam
melahirkan lulusan IPT yang mempunyai orientasi pemikiran keusahawanan dan graduan
yang cenderung terhadap kerjaya sebagai usahawan dan mencipta peluang pekerjaan.

Kepentingan kumpulan enablers yang terdiri daripada ahli akademik dan pentadbir juga
diberi perhatian dalam merangka strategi bagi memastikan agenda keusahawanan IPT
dapat dilaksanakan sebaik mungkin. Sokongan dan komitmen berterusan pengurusan
tertinggi IPT perlu dipertingkatkan dengan meneliti semula polisi dan peraturan sedia ada
bagi membolehkan IPT melaksanakan strategi yang lebih pro-keusahawanan.

Manifestasiagendakeusahawanan diIPT diukur melaluibeberapapencapaian utamaseperti
bilangan dan impak penglibatan pelajar dalam aktiviti dan pembelajaran keusahawanan
serta pertambahan tenaga akademik yang kompeten dan mempunyai kepakaran dalam
bidang pendidikan keusahawanan. Penekanan impak agenda keusahawanan di IPT ialah
terhadap kesan jangka panjang dari proses pembelajaran berkenaan dalam melahirkan
dan membangunkan insan yang berkualiti untuk menyumbang kepada pembangunan
negara.

Pemantapan
hubungan

akademia -

Pengukuhan Peningkatan
ekosistem kompetensi
keusahawanan kumpulan

enablers industri

S

Jadual Strategi Dan Inisiatif

Strategi A : Membangunkan Kurikulum Holistik Dan Bersepadu

Meka isme

Tindakan/Aktiviti

1.

34

Melaksanakan
Amalan
Pendidikan
Berimpak Tinggi
(HIEP) dengan
menerapkan
elemen
keusahawanan
merentasi
kurikulum dan
bidang pengajian

(i)  Memperkenalkan
program akademik
keusahawanan pra
dan pasca siswazah
yang melibatkan
50% pembelajaran

dijalankan di kampus,

sementara 50%

lagi di luar kampus
atau pembelajaran
di industri dan
perusahaan kecil dan
sederhana (PKS).

(i) Menambahbaik
pengajaran subjek
keusahawanan
dengan
mempertingkatkan
komponen praktikal
kepada sekurang-
kurangnya 40%.

(iii) Memperkenalkan
minor keusahawanan
atau laluan
keusahawanan atau

seumpama dengannya

dalam program
akademik perdana.

KEMENTERIAN

Pengukuran

Peratusan pelajar

IPT yang mendapat
pendedahan
keusahawanan semasa
dalam pengajian.

PENDIDIKAN

Sasaran

100% pelajar

IPT mendapat
pendedahan kepada
nilai dan atribut
keusahawanan
menjelang tahun 2020.

TINGGI

Strategi B : Mengukuhkan Sistem Sokongan Pembelajaran

ek eme Mﬁ'éau’féﬁ?;%

1. Melaksanakan ()  Menambahbaik Peratusan lulusan IPT 5% daripada

rangka kerja penjana rogram menceburi bidang jumlah pelajar

pekerjaan (job eusahawanan keusahawanan yang bergraduat

creator framework). ks)ii\:\?;rurlggerﬁﬁltu selepas menamatkan bekerja sendiri
mengFi)kut Kluster pengajian. Etau menjadikan
perniagaan eusahawanan
seperti peruncitan, seba'gal kerjaya pilihan
agrikultur, teknologi menjelang tahun 2020.

kejuruteraan,
teknologi komunikasi
dan maklumat,
industri kreatif dan
multimedia, sukan
dan sebagainya.

(i) Menambahbaik dan
mempertingkatkan
rogram
eusahawanan sosial
pelajar iaitu Siswa
in Social Enterprise
(SISE) dengan
penglibatan warga
IPT iaitu pelajar,
pensyarah dan
pentadbir.

(iii) Menambah bilangan
dan mengiktiraf
program sangkutan,
perantisan,
pementoran
atau bimbingan
keusahawanan
sebagai alternatif
kepada keperluan
latihan industri
pelajar.

(iv) Memberi
pengiktirafan
sewajarnya kepada
pelajar yang
cemerlang dalam
aspek keusahawanan
untuk menjadi
motivasi kepada
pelajar lain.

Inisiatif

Meka isme

36

. Menambahbaik

ekosistem yang
menyokong aktiviti
keusahawanan
pelajar.

Tindakan/Aktiviti

(i) Memperkenalkan
dasar ‘green lane’
untuk perniagaan
milik pelajar dan
koperasi peIaJar agar
berpeluang menjadi
pembekaliepa alPT
masing-masing dalam
julat tertentu.

Menambahbaik dan
memperbanyakkan
kemudahan
pembiayaan awal
(seed fundlng)
kepada perniagaan
baru ditubuhkan
pelajar (students’
start-ups).

Menambahbaik
infrastruktur dan
sistem sokongan
untuk pembangunan

(iii)

keusahawanan pelajar

termasuk ruang dan
peluang perniagaan,
inkubator, khidmat
nasihat dan
bimbingan daripada
usahawan sebenar
serta kehadiran

‘role model’ dalam
kalangan usahawan
muda yang berjaya.

(iv) Mengubah mindset
ibubapa tentang
kerjaya keusahawanan
mela ui pelbagai
saluran media dan
program-program
anjuran I[PT seperti
semasa minggu
orientasi dan
konvokesyen.

KEMENTERIAN

Pengukuran

Peratusan pelajar IPT
menjalankan perniagaan
semasa dalam
pengajian

PENDIDIKAN

Sasaran

15% pelajar IPT
terlibat dengan aktiviti
perniagaan semasa
dalam pengajian
menjelang tahun 2020.

TINGGI

Strategi B : Mengukuhkan Sistem Sokongan Pembelajaran

ek eme Mﬁ'éau’féﬁ?;%

3. Memperkukuhkan (i) Mengambil Bilangan tenaga 1500 tenaga pengajar
kompetensi kira aspek pengajar dalaman mempunyai kepakaran
tenaga pengajar keusahawanan dan tenaga keusahawanan dan
dan pembimbing dan penglibatan pengajar luar menjadi penasihat
keusahawanan ’(cjer;aga pkenggjar yang mempunyai atau mentor kepada

ka Clin ELIY kepakaran perniagaan dan projek
eusahawanan .

- keusahawanan dan keusahawanan pelajar
sebagai salah satu .
kriteria dalam membantu atau menjelang tahun 2020.
kenaikan pangkat menjadi penasihat
dan laluan kerjaya dan mentor

kepada perniagaan
(i) Memperluaskan dan projek

skop program keusahawanan
sabatikal akademik pelajar.
kepada program
sangkutan di
industri, PKS dan
komuniti.

(i) Memperkenalkan
ganjaran dan
insentif untuk
kecemerlangan
dalam pengajaran
dan pembelajaran
berasaskan
keusahawanan.

(iv) Menggalakkan lebih
ramai penyertaan
tenaga pengajar
dari luar institusi
dalam kalangan
industri dan
usahawan sebenar
untuk terlibat
dengan proses
pengajaran dan
pembelajaran di IPT.

Rajah 1 6 Teras Dasar Pembangunan Keusahawanan IPT dan 15 Strategi
Pelan Strategik Keusahawanan IPT

Rajah 2 Bilangan lulusan pelajar IPT yang menceburi bidang
keusahawanan selepas menamatkan pengajian

Rajah 3 Jumlah pendaftaran perniagaan di Suruhanjaya Syarikat Malaysia
yang didaftarkan oleh penduduk Malaysia yang berumur di
antara 23-26 tahun

